
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পত্রাবলী לל לא
প্রভৃতিকে আমার প্রণাম। মাষ্টারের ভাইপো কতদূর পড়িল ? রাম ও ফকির ও কৃষ্ণময়ীকে আমার আশীৰ্বাদাদি দিবেন। তাহারা পড়াশুনা কেমন করিতেছে ? ভগবান করুন, আপনার ছেলে যেন মানুষ হয়—না-মরদ না হয়। তুলসীবাবুকে আমার লক্ষ লক্ষ সাদর সম্ভাষণ দিবেন এবং এবারে একলা সাণ্ডেলও নিজের খাটনি খাটিতে পারিবে কিনা ? চুনীবাবু কেমন আছেন ?
বলরামবাৰু, মাতাঠাকুরানী যদি আসিয়া থাকেন, আমার কোটি কোটি প্রণাম দিবেন ও আশীৰ্বাদ করিতে বলিবেন—যেন আমার অটল অধ্যবসায় হয়, কিংবা এ শরীরে যদি তাহ অসম্ভব, যেন শীঘ্রই ইহার পতন হয় ।
( পরের পত্ৰখানি ) গুপ্তকে দেখাইবেন। দাস
নরেন্দ্র
৩২ ( স্বামী সদানন্দকে লিখিত )
১৪ই ফেব্রুআরি, ১৮৯৯ কল্যাণবরেষু,
বোধ করি শারীরিক কুশলে আছ। আপনার জপতপ সাধন ভজন করিবে ও আপনাকে দাসামুদাস জানিয়া সকলের সেবা করিবে। তুমি যাহাদের কাছে আছ, আমিও তাহদের দাসাচুদাস ও চরণরেণুর যোগ্য মহি—এই জানিয়! তাহাদের সেবা ও ভক্তি করিবে। ইহারা গালি দিলে বা খুন করিলেও ক্রুদ্ধ হইও না। কোন স্ত্রীসঙ্গে যাইও না—hardy (কষ্টসহিষ্ণু ) হইবার অল্প অল্প চেষ্টা করিবে এবং সইয়ে সইয়ে ক্রমে ভিক্ষা দ্বারা শরীর ধারণ করিবার চেষ্টা করিবে। যে কেহ রামকৃষ্ণের দোহাই দেয়, সেই তোমার গুরু জানিবে।. কর্তত সকলেই পারে—দাস হওয়া বড় শক্ত। বিশেষত: তুমি শশীর কথা । শুনিবে। গুরুনিষ্ঠ, অটল ধৈর্ষ ও অধ্যবসায় ব্যতিরিক্ত কিছুই হইবে না— নিশ্চিত, নিশ্চিত জানিবে। Strict morality (কঠোর নীতিপরায়ণত ) চাহি–একটুকু এদিক ওদিক হইলে সর্বনাশ । ইতি

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

